
No proceso artístico que supón a transposición
dun texto literario para un relato fílmico, ademais
dos referentes narrativos que compoñen a historia
que vai ser adaptada, interveñen certos valores da
imaxe estritamente formais, que se atopan en rela-
ción directa co contido da obra literaria, e que
adxuntan as virtudes da imaxe como complemento
ao relato escrito.A luz que envolve unha escena en-
cóntranse entre os valores máis eficaces á hora de
plasmar o ambiente que se procura transmitir,sobre
todo grazas á súa calidade sensorial que se achega
ao espectador polos condutos máis alonxados da
racionalidade.A luz non se razoa,simplemente per-
cíbese.

No caso dunha novela do estilo como The road
(“A estrada”,Cormac McCarthy,2007),na que o rela-
to de acontecementos está supeditado á descri-
ción dun mundo apocalíptico,a utilización da luz
convértese nun parámetro esencial para o traballo
de transposición cinematográfica.O director de fo-
tografía, Javier Aguirresarobe, aceptou o ofrece-
mento do máximo responsable da adaptación,
John Hillcoat, para poñer luz á historia escrita por
McCarthy.

The road narra a historia dun pai e do seu fillo a
intentaren sobrevivir nun planeta reducido a cinzas,
aínda que descoñecemos as causas que levaron ao
mundo ao borde da súa desaparición.O máis aterra-
dor é situarnos diante dunha realidade posible; de
feito,utilizáronse como localizacións para moitas se-
cuencias os arredores de Pittsburgh (Pensilva-
nia),unha zona castigada pola crise da indus-
tria siderúrxica dos anos setenta, e tamén
Nova Orleáns tras o paso do furacán Ka-
trina.Ante este horizonte dramátco,
Aguirresarobe plasmou na panta-
lla o ton gris, plúmbeo e cinsen-
to, na procura dunha atmosfe-
ra de pesadume.Por momen-
tos, os planos acadan un
grado supremo de realis-
mo por analoxía cun-
has imaxes que aínda
purduran na nosa re-
tina. Falamos desas
imaxes captadas o
11 de setembro de
2001, a pé das
rúas próximas ao
World Trade Cen-
ter, minutos des-
pois de derru-
barse as Torres
Xemelgas: cen-
tos de persoas
camiñaban co-
mo sombras
errantes sen
comprender o
que acababa de
pasar.

A visión apo-
calíptica de Agui-
rresarobe pasa po-
la plasmación lumí-
nica dun mundo
gris,orballado cunha
luminosidade tenue e
uniforme, sen sombras
que fagan resaltar a vo-
luminosidade dos cor-
pos, como se a luz solar
perdese parte da súa forza
ou as persoaxes da longame-
traxe vivirán nun eterno solpor.
Por mor destas sutís pinceladas am-
bientais, a fotografía acada unha dimen-

sión significativa alén do sentido visual e semella acti-
var no espectador algún dos sentidos relegados no
proceso de recepción fílmica,co cal,trasladados pola
luz a un estado de submisión,do mesmo modo que a
vista nos devolve un panorama agrisado,o noso olfac-
to percibe un cheiro a queimado; o tacto experimen-
ta a certeza de que no momento de apalpar algún
elemento da natureza morta,esta vaise desafacer en-
tre os nosos dedos; como tamén o oído percibe,gra-
zas ás notas musicais do compositor Nick Cave e ás
conversas mediante murmurios dos protagonistas,
ese silencio que nos transporta a un baleiro externo e
interno.

Todo este aderezo lumínico do direc-
tor de fotografía resulta revalorizado po-

lo tratamento da planificación, que
prioriza as tomas longas, ou medio-

longas, baixo unha coidada com-
posición, permitindo poñer de

manifesto, primeiro, a relación
dos protagonistas co entorno

devastado,e, segundo,o esta-
tus que acada a paisaxe co-

mo unha persoaxe máis
da historia.A evidencia
da apocalipse do plane-
ta atopámola na deso-
lación física do espa-
zo circundante,men-
tres que, pola súa
banda, a degrada-
ción da raza hu-
mana, obrigada a
retornar á súas
orixes evolutivas,
profunda na des-
feita moral,encar-
nada no compor-
tamento do prota-
gonista adulto co-
mo xesto da deses-
peranza que o

embarga.A suma de
ambas degradacións

(paisaxística e huma-
na) fúndese concep-

tualmente a través dese
gris que inunda ambos

estadios.Así,o espazo con-
vértese nun parámetro se-

miotizado da alma humana,
abocada á súa extinción e que

transite se rumbo definido entre o
crepúsculo e a escuridade das te-

bras.

Atmosferas
The road

Da luz de Javier Aguirresarobe
HÉCTOR PAZ OTERO



A historia da pintura é
a loita por representar a
realidade en dúas dimen-
sións e en facelo coa
maior fidelidade posible.
Na historia das artes foi
precisa a técnica, a
aprendizaxe, mais tamén
o xenio innato. Se xa o
autor das pinturas de Al-
tamira soubo aproveitar a
pedra para dar formas, os
artistas procurararon a
máxima perfección á ho-
ra de reproducir a reali-
dade (ou a imaxina-
ción).

Despois da desapari-
ción da cultura clásica
grecorromana, foi na súa
recuperación, co Renace-
mento, cando o nivel de
deseño acadou o cénit.
Mais as sociedades evo-
luían e os gustos dos que
pagaban as pinturas (por
encargo ou por afección)
tamén, e dentro da per-
fección da forma,a evolu-
ción tiña que estar no in-
terior do cadro: profundi-
dade,cores,sombras.

Mais a situación ficou
revolucionada coa apari-
ción da fotografía, un sis-
tema mecánico de repro-
dución. A representación
da figura humana e da
paisaxe democratizouse
e sempre era mellor e
máis barata unha fotogra-
fía que un cadro. O novo
elo na cadea evolutiva da
plástica pasou a ser a
descomposición da for-
ma a favor da cor.

Paradoxalmente, o pri-
meiro pintor que tentou
iso,Turner,non fixo senón
aproveitar a propia des-
composición que lle pro-
porcionaba a natureza,
coas néboas que enmas-
caran ríos, pontes, barcos
e ribeiras. O trazo do de-
buxante –que é o que re-
marca a forma– deixaba
paso á mancha de cor pa-
ra representar a realida-
de. Mais foi cos impresio-
nistas (Cézanne, Manet,
Monet) cando a preferen-
cia pola pincelada por ri-
ba do risco colleu corpo.

Cando remataba o sé-
culo XIX, o simbolismo
–nese paso de péndulo
que actúa na historia das
artes– preferiu recuperar
as formas: decadentistas
e prerrafaelitas voltaron a
unha certa ortodoxia.
Cando apareceron as co-
rrentes de vangarda no
século XX,o primeiro mo-
vemento que tentou de
novo alterar as formas foi
o cubismo. Mais, herdei-
ros da pintura clásica,
ningún dos cubistas (Pi-
casso, Bracque, Léger,
Gris) tiña vontade de
chegar a dinamitar a rea-
lidade. Desconfigurala, si,
mais deixando sempre
que os cadros fosen com-
prensibles.En paralelo,os
fauvistas –en tanto que

herdeiros dos impresio-
nistas– recuperaron o va-
lor da pincelada –miúda
en oposición a estes–
mais nun senso contra-
rio: Matisse, De Vlaminck,
Derain ou Dufy preten-
dían redefinir a forma e
non difuminala. O move-
mento que por primeira
vez non seguiu a repre-
sentación da realidade
foi o suprematismo, con
Kasimir Malévich. Non
obstante, este pintor ruso
non abandonou a forma
dun xeito absoluto,senón
a figuración. Así, cadros
coma Cruz negraou Ca-
tro cadradosnon deixa-
ban de ser xeometría cro-
mática, nunha liña seme-
llante ás teorizacións fei-
tas por Kandinski.

Mais as vangardas eu-
ropeas voltaron á forma,
quer na liña neoclásica
de Picasso –nunha relec-
tura de Ingres–, quer no
superrealismo de Dalí,
quer nos formalismos
que impuxeron os totali-
tarismos. Por iso as obras
serodias de Monet –da
súa época de Giverny–,
nas cales primaba a cor
por riba da liña, ficaron
esquecidas. Coa heca-
tombe da guerra mun-
dial, a arte sufriu un vor-
callón, cunha recupera-
ción do expresionismo
pero en clave xa abstrac-
ta, non figurativa, espe-
cialmente nos Estados
Unidos.

A exposición que pre-
senta agora mesmo o mu-
seo Thyssen-Bornemisza
de Madrid pretende, xus-
tamente, situar a obra de
Claude Monet cos pinto-
res que, nacidos na déca-
da dos 20 do século pasa-
do, adoptaron este novo
expresionismo non figu-
rativo.Rothko,Pollock,Van
Kooning, Sam Francis,
Mitchell e Richter son os
pintores que o museo
propón comparar coa
herdanza de Monet. Uns
artistas que precederon
ou participaron do pop
art dos anos 60 e que fixe-
ron do mural ou do gran
formato unha vía de ex-
presión plástica.

Estes artistas fixeron
do predominio da cor a
base para unha arte que
esqueceu definitivamen-
te a forma, nun tempo no
cal a imaxe cromática ga-
ñou a hexemonía coa ex-
tensión da industria cine-
matográfica e pola popu-
larización da fotografía,
co impulso industrial que
lles deron Hollywood e
Eastman. A desaparición
da forma, da liña figurati-
va,permitiu unha nova vi-
sión da pintura,xa que lo-
go cando a obra se situa-
ba nos grandes espazos
dos novos museos e das
institucións.

Monet no Thyssen
Cando a cor venceu á forma

JOAQUIM VENTURA

“Iris amarelos” (1924-1925).

Castelao non sería o primeiro
galego en observalos, sen dúbida,
mais si quen aportou unha nova
que influíu no movemento gale-
guista.Penso que o rianxeiro –auto-
limitado polo seu vencello estético
á Galicia que vindicaba e so-
ñaba– non foi consciente do
seu privilexio cando visitou
París, Bélxica e Alemaña en
1921.

Diversas son as citas que
dá no seu Diario 1921 da
obra de Claude Monet.Así,da
súa visita ao Museo do Lou-
vre escribía: «O que me importa é
que soamente me gustaron os im-
presionistas e que soamente eiles
poderán ensinarme algo do que eu
vin deprender a París.Claude Mo-
net, cos seus cadros que represen-
tan a Catedral de Rouen,(sempre a

mesma catedral en días,horas e luz
diferentes) ben demostra o estudio
feito por este artista e o convenci-
mento seu de poder conseguir
máis efectos descompondo as co-
res».

De cando visitou o Museo de
Luxemburgo,deixou no seu cader-
no: «Monet ten“La gare de S.Laza-
re´,ben coñecido e admirado »; e
tamén «´Le déjeuner [sur l’her-
be]”de Monet non me gustou na-
da». E do seu percurso polo Petit

Palais,«Monet coma sempre».
Tamén tivo ocasión Castelao de

contemplar cadros impresionistas
na Nationalgalerie berlinesa e na
Stadtsgalerie de Munich: «Manet,
Monet, Renoir, Pizarro,Toulouse-

Lautrec, Guillaumin teñen
mostras do seu talento».

É coñecida a refracción
do autor deSempre en Galiza
por canto non fose arte po-
pular e tradicional e,por iso,
o seu xuízo sobre Monet non
resulta favorable por mor da
destrución da forma, do ris-

co, a prol da cor. Podemos imaxi-
nar, entón, a expresión de pasmo
de Castelao perante o cadro da
e»stación de Saint-Lazare,coa loco-
motora difuminada polos vapores
da combustión propia e allea e a
luz limitada polo teito do hangar.

Unha visión
galega

A imaxe cromática
veu gañar a
hexemonía,

desaparecendo as
liñas figurativas

“Solpor en Etretat” (1883).



O Centro Social Caixa-
nova de Vigo acolle desde
o 17 de marzo a exposi-
ción Terra incógnita,do fo-
tógrafo Enrique Touriño.A
mostra, que estará aberta
ao público até o 11 de
abril, permite coñecer a
obra máis persoal do co-
ñecido profesional vigués.

Fotógrafo profesional
desde 1975,Touriño exer-
ce o seu labor no terreo
da publicidade industrial.
A súa recoñecida admira-
ción polos clásicos, como
Ansel Adams, Henri Car-
tier-Bresson, Richard Ave-
don, Helmut Newton ou
Robert Doisenau, entre
outros, fai que a súa apre-
ciación da luz e mais as
sombras sexa, desde o ini-
cio da súa andaina, a lin-
guaxe na que quere expre-
sar a súa particular forma
de ver o que nos rodea.
Nesta ocasión, deita a súa
ollada na contorna na
que mora, deixando á
marxe o seu labor vincula-
do ao mundo publicitario,
e tomando como temáti-
ca exclusiva o mundo na-
tural. As súas imaxes
abranguen os distintos es-
tados de ánimo que a na-
tureza lle suxire, en oca-
sións caótica, outras har-
mónica, e que convive
connosco moitas veces
sen sequera decatármo-
nos, sempre tratadas cun
acusado sentido do ritmo
e da composición.

A fotografía de Enrique
Touriño parte,nas súas raí-
ces máis fondas, da tradi-
ción paisaxística (pictóri-
ca e fotográfica) mais non
na liña de concepción pu-
ramente romántica –as-
pecto que tamén está pre-
sente na aura misteriosa
que presentan case todas
as obras–, tan cara a unha
parte do paisaxismo foto-

gráfico contemporáneo,
senón a unha que pode-
riamos definir como
obxectivista na que o
compositivo ten unha im-
portancia decisiva.O trata-
mento do fotógrafo
ofrécenos o contraste en-
tre a paisaxe tal como é e
como a ve o artista a tra-
vés do obxectivo da súa
cámara, a imaxe que te-
mos na lembranza e co-
mo se pode evocar con
outros ollos.Esta visión en-
riquece a forma de perci-
bir a natureza,xa que pres-
cinde da cor para revelar-
nos a abundancia de mati-
ces que posúen os tons

cincentos, tal e como nos
transmitían os primeiros
fotógrafos.Alén diso, a fal-
ta de cromatismo fai que
convivan o onírico e mais
o real na súa captación da
natureza, un onirismo, de
todos os xeitos, controla-
do,mais suxestión que evi-
dencia total.

O traballo de Touriño
reflicte, ademais, unhas
constantes que o dotan de
singularidade. Nel hai un-
ha modulación –que non
exclúe a estabilidade–
constante, resultado de
axustes ben precisos que
posibilitan unha percep-
ción visual, mais tamén

táctil e en certo sentido
unha evocación rítmica
dentro do seu estatismo.
Alén diso,as súas paisaxes
son composicións forte-
mente estilizadas, nas que
dominan liñas horizontais
e verticais,e están dotadas
dun rigor e unha harmo-
nía que semellan herda-
dos da tradición fotográfi-
ca de paisaxe, e penso
neste aspecto na obra de
Ansel Adams,un dos artis-
tas que o autor admira. Se
o norteamericano proxec-
taba na súa obra o ideal
da utopía democrática e
individualista do seu país
aínda novo, o galego, co-
mo artista contemporá-
neo lúcido e crítico, amo-
sa a ambigüidade da rela-
ción do ser humano e a
natureza, a difícil, comple-
xa e enganosa relación co
medio. Velaí o título da
mostra,Terra incógnita,pa-
labras que nos levan se-
manticamente a un mun-
do aberto ao descoñeci-
do, aspecto ben perceptí-
bel en todas as fotografías
que presenta, nas que se-
mella querer salientar a
natureza como algo aber-
to a lecturas.

Alén diso, as paisaxes
do fotógrafo vigués se-
guen a tradición dun mo-
delo de paisaxe dupla-
mente reflexiva:como pro-
xección do ollar que nos
proxecta (devolve) o noso
propio ollar.Nas súas foto-
grafías é importante a dis-
tancia que coloca entre
nós e a realidade dos fe-
nómenos captados, un
xeito de mudar en arte a
natureza que se manifesta
no plano técnico nunha
fixación estrita e nun sóli-
do vigor compositivo que
contrasta e complementa
o ambiguo do tema capta-
do.

Terra
incógnita

Fotos de Enrique
Touriño en Caixanova

CARLOS L. BERNÁRDEZ

A natureza: lectura aberta nas fotografías de Touriño.

Mais a captación da natureza
do fotógrafo implica tamén unha
ollada formada,unha visión cultu-
ral elaborada, unha tradu-
ción dunha realidade exte-
rior,que soamente existe ple-
namente en relación co ho-
me e que delata unha inten-
sa preocupación carácter
formal da obra.

Na fotografía de Enrique
Touriño a natureza non é sim-
plemente“paisaxe fotografada”se-
nón que é espello dunha realidade
complexa na súa relación co hu-
mano,materia viva que evidencia a

súa realidade física e tamén a pre-
senza do home –na súa elisión,un
pormenor que coido que é signifi-

cativ– como parte da dialéctica
convulsa do noso presente en rela-
ción co medio natural.A aproxima-
ción á natureza é,pois,froito dunha

intensa meditación sobre o medio
físico e o seu rol na sociedade con-
temporánea, o que o leva a optar

por unha interpretación des-
de unha posición decidida-
mente fotográfica marcada
pola frontalidade e o ritmo
modulado, creando un am-
biente que provoca unha in-
tensa señardade,producindo
a sensación dunha tempora-
lidade paralizada ao tempo

que cuestiona os límites entre a
realidade e a proxección fotográfi-
ca.Unha“Terra incógnita”revelada
desde a sensibilidade e o rigor.

Sensibilidade
e rigor

A paisaxe galega,motivo central da mostra.

Harmonía e Caos en contraste arreo.

Neste ano Cabanillas
son moitos os traballos que
van aparecendo sobre a vi-
da e obra do poeta de Fefi-
ñáns.Xa foron pasando por
estas páxinas obras como a
de Luís Rei,Lucía Novas ou
a edición da obra completa
realizada por Dobarro e Pe-
na.Agora, tócalle a edición
crítica que nos ofrece o crí-
tico e profesor Carlos L.Ber-
nárdez.do último poemario
que deixou en vida don Ra-
món:Samos.

Cabanillas tomou
a decisión de reti-
rarse nos seus
últimos anos de
vida ao mostei-
ro de Samos pa-
ra descansar.Na-
da máis chegar
decide poñerse
a traballar na rea-
lización deste
poemario que,
sen chegar ás co-
tas de poemarios
anteriores como
Da terra asoballa-
da ou Na noite es-
trelecida,non rene-
ga destes e posúe
moitos dos trazos
que fixeron de Ca-
banillas o“Poeta da
Raza”.

En Samosvense
perfectamente moitos dos
motivos que caracterizan a
súa poética: celtismo,histo-

ricismo,mitoloxía e reivindi-
cación.Xunto a eles apare-

cen neste

seu contemplativo poema-
rio o misticismo,a relixiosi-
dade adobiada dunha cris-

tianización dos elemen-
tos míticos da nosa cer-
na. Non debemos es-
quecer que Ramón
Cabanillas,xunto a ou-
tros seus correlixiona-
rios das Irmandades da
Fala,bebeu do saudo-
sismo a través das res-
pectivas lecturas e
mesmo do trato con
Teixeira de Pascoaes.

Polo tanto, Samos
podería ser tido como
un poemario epigo-
nal,vestido de moitos
dos aspectos que pu-
xeron no cumio ao
egrexio poeta e moi-
tas das teimas que fo-
ron aparecendo,sobre
todo,ao final da súa vi-

da,como é a particulari-
dade desde misticismo

contemplativo que envolve
a súa estancia no cenobio e

que se transforma no locus
amoenus que vén encher o
final dos seus días.

A cargo desta edición
crítica,dixemos,o profesor
Carlos L. Bernárdez que
ofrece un estudo preliminar
atinado: sintético e esclare-
cedor. Os criterios de edi-
ción son conservadores.
Preocúpase de que a esen-
cia do orixinal quede intac-
ta nesta súa edición aínda
que actualiza ortografica-
mente o texto respectando
as diferentes incidencias lé-
xicas e morfolóxicas.Con
todo,e recoñecendo un la-
bor inxente,bótase en falta
un aparato crítico máis po-
tente no texto.Non hai un-
ha soa nota a rodapé que
poida ser aproveitada polo
editor para facer as aclara-
cións pertinentes ao lector
non iniciado.Supomos que
está decisión débese ao fei-
to de que o estudo prelimi-
nar é o suficientemente
completo como para que
non se faga necesario.Con
todo, insistimos,bótase en
falta.

Benzóns,pois,para esta
iniciativa necesaria: recupe-
rar da escuridade o último
poemario do gran poeta
das Irmandades da fala.
CABANILLAS,Ramón,
Samos (ed.Carlos L.
Bernárdez),Ed.Xerais,Vigo,
2009,PVP.15€

Sintético e
esclarecedor
Do Cabanillas contemplativo

HÉITOR M ERA

O libro que agora
comento,Sobre unha
confidencia do mar gre-
go, é unha regalía, en
todos os sentidos. Só
vendo a capa, pode-
mos intuír as riquezas
que atesoura no seu in-
terior e o seu grau de
excelencia. O autor
dos textos é o reputa-
do poeta Andrés Sán-
chez Robayna (Santa
Brígida,,Las Palmas de
Gran Canaria, 1952); o
autor das ilustracións,
o artista plástico Anto-
ni Tàpies (Barcelona,
1923). Obviamente, es-
tablécese un diálogo
creativo entre os dous
mundos artísticos que
se interpenetran e in-
terpretan simultanea-
mente nos signos que
os distinguen. Hai que
subliñar aquí que a xé-
nese foi,primeiro,a rea-
lización do poemario
e,despois,a interpreta-
ción plástica por parte
do artista catalán. Este

coloquio
entre as artes,nas
nosas letras e no sécu-
lo XX, ten o ilustre pre-
cedente de Celso Emi-
lio Ferreiro quen, no
seu célebre poema de-
dicado ao soldado
morto Xorxe escenifi-
ca literariamente o
convulso cadro de Pi-
casso, Guernica, in-
seríndoo nunha histo-
ria truculenta da vio-
lencia humana máis
disparatada, como é
ser vítima dunha gue-
rra civil.Tamén en Lon-
ga noite de pedra o
mesmo Celso Emilio
dedicou un fermoso
poema ao mundo pic-
tórico de Joan Miró,
cheo de belezas inter-
pretativas e ecos mag-

níficos do orixinal.
Agora, como dici-

mos, a conversa realí-
zase entre un libro,So-
bre una confidencia del
mar griego,e a plasma-
ción en deseño por
parte do artista plásti-
co.Como podemos de-
ducir, xunto ao texto
dos poemas en caste-
lán temos a súa transla-
ción ao galego,a cargo
de Luciano Rodríguez,
feito con sensibilidade
e acerto.

A poesía de Ro-
bayna fálanos desde
un ancho hedonismo.
Aparece nos textos un-
ha inmensa luz e un
mar infatigábel que
non para de respirar.A
linguaxe poética én-
chese dun sabor de on-
das e de salgadas ar-
dentías que nos cegan:
“Oyes de nuevo el mar,
que te llama calla-
do/más allá de los pi-
nos, de la cal,/de la
morera oscura junto al

muro./Escucha ese
m u r m u l l o
del mar, lo
que te di-
ce/el cente-
lleo de las
aguas quie-
tas./El coro
de cigarras
ensordeció
la luz.”

T e m o s
sempre retra-
tos cegado-
res, apolí-
neos, enmar-
cados nun
erotismo fo-
nético que
se conxuga
magnif ica-
mente cos
bosquexos
de Tàpies:

marcas dacti-
lares, pegadas

dunha man en cu-
xos sulcos se descifra a
vida e o universo, liñas
que se alongan como
medusas, raias que for-
man figuras xeométri-
cas onde predomina o
espazo en branco, co-
mo o branco océano
da páxina onde o poe-
ta vai perfilando o seu
discurso nutrido de
sorpresas, de desexos:
“Os deuses sorrían nas
augas brillantes./Non
morran eses deuses.
Que sorrían,/no eter-
no, e o mar sexa o seu
sorriso.”
SÁNCHEZ ROBAYNA,
A/TÀPIES,Antoni,
Sobre unha
confidencia do mar
grego,Ed.Espiral Maior,
A Coruña,2009,PVP.-

Klásicosconstitúe o ter-
ceiro achegamento á na-
rrativa de Marcelino Fer-
nández Mallo; con anterio-
ridade,publicara xa o libro
de relatosCabilia (2005) e
mais a novela A trenza
(2008), coa que naceu o
blog homónimo, atren-
za.blogaliza.org,que segue
a ser na actualidade o lu-
gar na rede de Mallo.

A novela comeza can-
do Horacio volve ao seu
apartamento clase busi-
ness e alí asasina a súa
asistenta.A partir dese mo-
mento somos Horacio, o
Horacio que ten un aparta-
mento pagado por papá,o
que dirixe a elitista escola
de tenis do Club Ártabro,o
que caza unha herdeira
millonaria grazas a poñer-
se uns zapatóns de tacón,o
que vai casar dentro duns
meses, o que conduce un
QX7,o que ten un Taboada
pendurado da parede...
Nós somos todos os Hora-
cios coñecidos e mais un,
que só coñeceremos nós
grazas a un narrador habe-
lencioso dosificador,o Ho-
racio que ten medo.

O que máis define a Ho-
racio é a súa pertenza aos
Klásicos,ese reducido gru-
po de amigos, fillos de pa-
pá,vividores despreocupa-
dos,e aínda así chamados
a seren os prohomes da
vindeira xeración gober-
nadora da cidade. Pero
que acontece cando algo,
un pequeno detalle insig-
nificante, racha con esa
harmonía que creaban pa-
pá,mamá,o club,a herdei-
ra,os klásicos...?

A través do protagonis-

ta, o autor ensínanos de
xeito ameno e divertido o
modus operandi daqueles
que gobernan.Amósanos
o movemento impercepti-
ble de toda a cidade que
funciona como un micro-
cosmos onde todo xira
nunha harmonía perfecta
e predeterminada dirixida
por eles desde os despa-
chos e por elas desde
a galería de arte
ou o fogar.Tráta-
se dunha cari-
catura fina que
nos leva a per-
soanxes co-
múns perfecta-
mente recoñe-
cibles en cal-
quera páxina
dos xornais das
nosas urbes.

Klásicos é
unha historia
baseada no pe-
so da circuns-
tancia nas no-
sas vidas, ensí-
nanos ata que
punto un feito
puntual e ines-
perado pode
modificalo to-
do,en definitiva,
como ao final,
non somos máis

ca monicreques á mercé
de combinacións de feitos
nun punto concreto do de-
vir temporal e espacial.
Neste sentido,e como sina-
la o autor,
esta no-
ve l a

é coincidente coa anterior,
A trenza, xa que naquela
tamén se impoñía o desti-
no por riba do que os pro-
tagonistas tiñan previsto.

Morgante clasifica acer-
tadamente a obra como
un thriller psicolóxico, xa
que posúe os elementos
clásicos do xénero: a ten-
sión e agonía psicolóxica
que provoca no lector,a in-
triga,a ralentización da ac-
ción nos momentos máis
tensos e o desenvolvemen-
to de tramas secundarias
que demoran o avance da
acción principal (as histo-
rias paralelas de todos os
que rodean a Horacio).

Poderiamos iso si,
suxerirlle á editorial

un tipo de enca-
dernación algo
máis cómoda, nes-
tes tempos en que
se lle pide ao libro
electrónico case
que nos deixe ler en
posición invertida, é
de xustiza deman-
darlle ao formato tra-
dicional ser o máis
manexable posible.

Héitor Mera dixera
da primeira obra de
Fernández Mallo que
era “boa literatura de
consumo”, resulta agra-
dable comprobar que o
autor se mantén nesta li-
ña,na de nos agradar ao

común das lectoras e lec-
tores, en definitiva, no ca-
miño de manter o gusto
pola lectura e o pracer de
ler.
FERNÁNDEZ MALLO,
Marcelino,Klásicos,Ed.
Morgante,Cangas,
PVP.12€

Thriller
psicolóxico
O peso da circunstancia

PILAR PONTE

Regalía
poética

Desde un ancho hedonismo
ROM ÁN RAÑA

–Vde. xa gañara o Premio Opinión 
con Berrogüetto, Nordestin@s e Espido. 
Prestoulle este galardón de agora tanto 
como o primeiro?

–Prestoume máis, porqueBenzóné o
meu primeiro proxecto en solitario,e ga-
ñar un premio ao mellor disco folk do
ano,sobre todo un coma este,dado pola
crítica, déixame moi satisfeita. Especial-
mente porque, ao ser unha autoprodu-
ción, foi un esforzo moi grande sacalo
adiante.Aínda que estiven moi apoiada
por Músicas de Salitre, o risco económi-
co e emocional foi moi alto, e que reco-
ñezan todo este labor alédame moito.

–Benzón foi o seu debut en solitario, 
aínda que iso de solitario sexa unha ver-
dade a medias... 

–É unha mentira como un mundo
[ri].É o meu debut en solitario porque o
asino eu,pero realmente é un disco moi
coral, xa que partici-
paron vinte e cinco
músicos.

–A lista impresio-
na: traballaron con 
Vde. dende Uxía 
Senl le ata Ugía Pe-
dreira, Abe Rábade, 
Manolo Maseda ou 
Quim Fariña. Ade-
mais, contou como 
arranxistas con mú-
sicos da talla de Ger-
mán Díaz, Pedro e 
Pablo Pascual, Xa-
bier Díaz, Fran Pérez 
“Narf”, Odaiko e Gui-
llermo Fernández. 

–É que para min
era moi importante
facer este disco con
arranxistas, para que
esta figura tomara
peso. Porque en Gali-
za temos moitísima
xente que se adica
ao arranxo da músi-
ca tradicional e de
autor, pero ás veces
non son valorados
dabondo e quedan
nun segundo plano.
Cada un arranxou li-
bremente a peza
que eu lles dei,baixo
a premisa de que os
temas foran basica-
mente acústicos. E
aínda que de princi-
pio era un pouco
arriscado conseguir,
con oito arranxistas
distintos,que o disco
tivese unidade e que
os temas non renxe-
sen os uns con ou-
tros, ao final saiunos
ben.

–Que criteiros se-
guiu á hora de selec-
cionar os temas? 

–A filosofía princi-
pal de Benzón era
que a metade dos te-
mas fosen pezas tra-
dicionais e a outra
metade composi-
cións.As letras e mú-
sicas compostas te-
ñen, evidentemente,
a esencia da con-
temporaneidade, pe-
ro están inspiradas nas músicas tradicio-
nais que escollín de principio.

–Pezas tradicionais que elixiu polo 
impacto que tiveron en Vde... 

–Así é.Todos os temas do disco teñen
unha razón de ser e están aí por algo.
Uns polo impacto emocional,outros por
como estaban construídos, porque tra-
ballaban un tipo de escalas moi galegas,
ou pola persoa que os interpretaba, co-

mo Concha de Luneda, por exemplo,
que facía esa muiñeira tan estraña, que
baixaba moitísimo, subía moitísimo e
que a min me chamaba moito a aten-
ción.

–Describiu este disco como concep-
tual. En que sentido? 

–É conceptual porque xorde da músi-
ca tradicional; é dicir, parte do local, pe-
ro sempre cun obxectivo que é a univer-
salidade da música. Penso que non por
facer música de raíz, ou por facela den-
de Galiza, deixas de ser universal. Este
concepto é o do disco, e era moi impor-
tante que iso estivera plasmado, non só
teoricamente,senón na música.

–Dende un primeiro momento avisou 
Vde. de que non ía haber directos de 
Benzón. Por que? 

–En primeiro lugar,porque levar vinte
e cinco músicos ao directo era moi
complexo, practicamente inviábel. Por
outra banda,eu non estaba nun momen-
to personal como para levar un disco
deste calibre aos escenarios.Apetecían-
me cousiñas máis pequenas,como Espi-
do ou Nordestin@s, pero non tiña ganas
de meterme nun proxecto tan difícil e
custoso.

–Porén, vai dar un miniconcerto na 
gala de entrega dos Premios Opinión. 

-Vou facer catro temas. Pero en ver-
sión reducida,cunha banda pequeniña.

–E non ten ganas de cantalos nun es-
cenario? 

–A verdade é que nin mo plantexo.
Con Benzónpásame unha historia, e é

que, como xa non o
concibín para facelo
en directo,nunca me
entraron esas ganas.
Supoño que o día
que saia a tocar eses
catro temas non pen-
sarei que éBenzón;
pensarei que vou fa-
cer catro temas en
directo para a xente
que vaia ese día ao
teatro e será xenial,
claro.

–De todos os xei-
tos, segue a subir ao 
escenario con Nor-
destin@s e Espido. 

–Sigo. Son proxec-
tos que marchan
tranquilos, porque
son secundarios, e
para min iso era im-
portante tamén; non
me apetecía centrar-
me só nun proxecto,
senón que tiña gana
de facer cousas dis-
tintas. É dicir, non ter
unha única priorida-
de, senón varias op-
cións. Nordestin@s é
un proxecto secun-
dario porque Ugía
[Pedreira] ten Marful
e Abe Rábade ten o
seu trío. E en Espido,
evidentemente Gui-
llermo [Fernández]
ten Berrogüetto. Por
iso son proxectos
que se levan con
moita calma,que era
o que eu necesitaba.

–Hai case un ano 
que presentou Ben-
zón. Está xa a traba-
llar nun novo disco? 

–Teño moitos te-
mas na recámara,pe-
ro antes Guillermo e
mais eu queremos
facer outro Espido,
que supoñemos que
este ano verá a luz
dalgún xeito.

–Non lle entran 
desexos de experi -
mentar con novos 
estilos? 

–A min pásame
unha cousa coa mú-

sica, e é que tampouco me plantexo
buscar,ou non,novos estilos.Creo que o
importante é que flúa e que as necesida-
des vaian xurdindo,dependendo do mo-
mento no que esteas. É por apetencias:
pouco a pouco as músicas vanche pe-
dindo unha cousa ou vanche pedindo
outra, pero eu son moi esencial, baséo-
me na esencia das cousas e logo a esté-
tica vai xurdindo pouco a pouco.

Ambicioso e plural. Así éBenzón, o debut en solitario de
Guadi Galego. A que é unha das mellores voces de Galiza,
contou para este labor coa colaboración dunha vintena de
músicos, unidos todos eles polo amor á nosa música tradicio-
nal. Un traballo que se ve agora recompensado coa elección
como mellor disco folk do ano por parte do xurado dos IX Pre-
mios Opinión.

“Baséome na
esencia das

cousas; logo, a
estética vai

xurdindo pouco
a pouco”

NATALIA ÁLVAREZ

“Benzón xorde da tradición
e do local cun obxectivo: a
universalidade da música ”

Guadi Galego



Nesta obra –galardoa-
da, no ano 2008, co Pre-
mio Novela Europea do
Casino de Santiago–, Sa-
rah Waters (Gales, 1966)
entretece un sutil labirinto
de relacións humanas
arredor de catro protago-
nistas principais, no tortu-
rado Londres dos anos co-
renta. En concreto, a ac-
ción transcorre en 1947,
1944 e 1941, nesa orde.A
narración estrutúrase en
tres partes e desenvólvese
cara atrás no tempo, de
xeito que a medida que se
avanza na lectura se reve-
la o pasado dos perso-
naxes presentados ao
inicio e, con el, os ante-
cedentes das súas cir-
cunstancias e mais os
inesperados fíos que os
conectan. En todos adi-
víñanse segredos, desen-
cantos, feridas mal cura-
das. Son xoves náufragos,
sobreviventes dese estado
de excepción que é a gue-
rra,e intentan afacerse,do-
lorosamente, a unha nor-
malidade que lles resulta
incómoda. En 1947, Kay,
unha moza lesbiana, mal-
vive ao axexo de amantes
ocasionais; durante a gue-
rra fora aprezada polo seu
valor coma enfermeira,
mais agora os seus veci-
ños búrlanse dela por ves-
tir de home,e considérana
un marimacho inmoral. O
delicado Duncan traballa
nunha fábrica, aínda que
podería aspirar a máis;du-

rante a guerra estivera pre-
so por algo relacionado
coa morte dun amigo e
agora comparte aparta-
mento cun vello que co-
ñecera na cadea.A súa ir-

má,Viv,traba-

l l a
n u n h a
axencia matri-
monial; é a amante
dun home casado e xa
comeza a estar farta de es-

conderse.Helen,a compa-
ñeira de traballo de Viv, ta-
mén é lesbiana; a súa pa-
rella está a punto de aban-
donala e gustaríalle com-
partir confidencias con
Viv,mais non se atreve e le-
va en soidade a carga

duns ciúmes
que es-
tán a vol-
vela tola.
Un día,
Viv reco-
ñece a
Kay pola
rúa e en-
t r é g a l l e
un anel
de ouro
que, coi-
d a d o s a -
mente, ti-
vera gar-
dado os
ú l t i m o s
anos. Na
s e g u n d a
parte co-
mezan a
desvelarse

algúns dos
interrogantes

–entre outros, a
relación entre

Kay e Helen, entre
Viv e Kay, entre Dun-

can e o seu vello compa-
ñeiro,e o porqué da entre-
ga do anel–,ao tempo que
debuxa un vívido retrato
do Londres azoutado polo
medo, as restricións e os
bombardeos. Na terceira
parte, finalmente, coñece-
mos como todo empezou.

Lonxe do ton panfleta-
rio,as algarabías ou as sor-
dideces que ás veces en-
choupan a literatura “de
xénero”, a novela retrata
reaccións universais fron-
te a traizón e a soidade
que conleva a perda, ao
tempo que reflicte os
bruscos cambios e os con-
seguintes reaxustes mo-
rais e sociais producidos
pola guerra,sobre todo no
que atinxe ao rol das mu-
lleres. É notable a habili-
dade da autora para man-
ter o interese e a súa mes-
tría para trasladarnos o la-
texo vital desa época con
pequenos detalles –impre-
sións, olores, texturas,
obxectos– que trascenden
o histórico-decorativo. E,
sobre todo, conmove esa
imaxe de Londres coma
un escenario de pesadelo,
con casas e corpos des-
ventrados, e rúas desertas
cuxa paisaxe, varrida pola
destrución e a escuridade,
vira descoñecida con ca-
da estoupido e cada in-
cendio.
WATERS,Sarah,A rolda
nocturna (trad.Laura
Almazán),Ed.Galaxia,
Vigo,2009,PVP.23€

Sutil labirinto
Imaxes que conmoven

DOLORES M ARTÍNEZ TORRES

Edicións Xerais, a editorial de referencia en
publicación relativas á lingua galega, vén de fa-
cer unha nova achega neste campo.Trátase,nes-
ta ocasión, de Lingua de calidade.Vinte refle-
xións e unha proposta esperanzada para un ga-
lego con futuro, da autoria do profesor da UDC
Xosé Ramón Freixeiro Mato, quen xa ten unha
longa traxectoria en traballos de investigación e
difusión lingüística e sociolingüística.

Neste momento delicado e crucial, talvez de-
cisivo, para a pervivencia e o futuro do idioma
galego, cadaquén ten que atender ás súas res-
ponsabilidades, tanto no ámbito persoal como
no ámbito onde desenvolve o seu labor profe-
sional ou representativo.E se se ven fracos os es-
forzos, tímidos os intentos, e nulos os firmes po-
sicionamentos por parte de certos persoeiros e
certas institucións, por un lado –e deixando xa
á marxe as actitudes e comportamentos negati-
vos,sobre todo no ámbito da política,e dalgúns
lingüístas políticos–, vense, coma neste caso e
noutros que temos comentado desde este su-
plemento, cumprido e constante traballo por
parte dalgúns autores na defensa,estudo e apri-
moramento da lingua. En concreto, o labor de
Freixeiro Mato vén de lonxe, e no campo do
amelloramento da lingua é constante. Xa en
moitos artigos viña preocupándose o autor de
expoñer todo tipo de usos indebidos, que hoxe
culmina coa publicación deste libro, completa-
do con reflexións acerca da problemática ac-
tual, en que o galego pasou de ser defendido a
quedar desprotexido e mesmo a ser atacado.

Nel podemos atopar, nesas vinte reflexións,
consellos e matizacións arredor de usos

concretos da lingua no
plano mor-
fosintáctico
(como o
uso do infi-
n i t i v o
conxugado,
o infinitivo
xerundial, o
futuro de
subxuntivo,
as perífrases
verbais, a
colocación
dos prono-
mes átonos
na frase, as
construcións
con prono-
mes posesi-
vos…), no
plano gráfico
(a cuestión
da ortografía,

as normas ac-
tuais…),no pla-

no fónico (como
a necesidade dun

modelo de fonéti-
ca común ou culto), nos ámbitos de uso (texto
oral, texto escrito, marcadores discursivos…),
do léxico e a fraseoloxía, etc., que, en beneficio
da lingua, do seu prestixio e da súa identidade,
deben terse moi en conta á hora do emprego
do galego, e que, por iso mesmo, como libro de
divulgación culta, debe ser lido e tido en conta
por todos os usuarios do idioma que acaden
certa transcendencia, pois é indubitable que
han ser os transmisores de modelos de lingua
de calidade cuxos valores han chegar aos de-
mais estratos de uso,contribuíndo sen dúbida a
desterrar as moitas ameazas que o deturpan e
deterioran.

Parabéns, pois, para este libro e o seu autor,
desexándolle o maior éxito nos resultados e
obxectivos para os que foi concibido.
FREIXEIRO MATO,X.R.,Lingua de calidade,
Ed.Xerais,Vigo,2009,PVP.18€

Gustei moito desta no-
vela escrita en éuscaro de
Bernardo Atxaga, que el
axudou a traducir ao cas-
telán e que é desde onde
Ramón Nicolás achega o
texto,vivo e próximo,á no-
sa lingua.Cómpre recoñe-
cer a boa escolla de Fac-
toria K de libros que, de
novo nos permite viaxar
ao Congo –como xa o fi-
xera con O corazón do ne-
gror– nunha ficción que
se sitúa contemporánea a
esoutra da de Conrad;
efectivamente, Atchaga
traspórtanos a 1903 e ese
mundo, daquela, volve re-
cobrar o valor do exótico.
Se o autor d Ó fillo do
acordeonistanos sor-
prendera co bos-
que fechado de
Obabakoak, agora,
en Sete casas en
Francia, atrápanos
no posto militar de
Yangambi, un labi-
rinto rodeado de
selva, cos ruídos
dos monos,co voar
dos waki, coa cobi-
za pola caoba e
mais o marfil e cos
xogos de caza. Un
espazo no que era
“o río Congo, a pel
prensada dunha
serpe; o Lomani,
unha corda de pra-
ta”; o mesmo no
que ás paillote re-
gresaba en cartas
ou fotografías a Eu-
ropa: unha Europa
que tiña a súa pega-

da no Club Royal ou na
Casa de Goberno,onde os
serventes “nativos
movíanse dun
grupo a ou-

tro ofrecendo copas de
champaña Veuve
Clicquot”. Labirinto, pois,

para traducir o cotián
no Congo Belga,

p rop iedade
de Leopol-
do II de
Bélxica, “a
p a l m e i r a
máis alta de
África”, tan
afeccionado
ás bailarinas
exóticas.

Fóra, men-
tres,habitan os
rebeldes e os
salvaxes “unha
chea de tribos”.
Son as persona-
xes as que mar-
can o rumbo.Por
e x e m p l o ,
C h r y s o s t o m e
Liêge “máis triste
ca un mandril”,
gran tirador, que
leva no pescozo a

medalla da Virxe e
mais a fita azul, símbolo
da pureza. O capitán La-
lande Biran, cos ollos
“d’or et d’azur”,poeta que

soña cos cafés literarios,a
quen tanto cada xoves
Donatien lle procura un-
ha nena–virxe que non lle
poida contaxiar a sífile.
Manexado desde París po-
la cobiza da súa muller,
Christine, que adoece por
mercar a sétima casa en
Francia,no St-Jean-Cap-Fe-
rrat “relucente e marabi-
lloso da Belle Époque”.
No outro lado do triángu-
lo, o tenente Van Thiegel,
socio do capitán, a soñar
con poñer un bordel no
vello mundo e que lanza
a “serpe”, a palabra “con-
tra o gran tirador para des-
truílo”:“maricallo”.Tedio e
homes comportándose
coma brancos no Congo,
só unha palabra na lingua
lingala “Tsui! Cala!”; nada
se sabe da historia, que
non existe. O libro pode
lerse coma unha novela
da aventuras, mais convi-
da á reflexión,conségueo.
Tratábase de contar a re-
presentación do ocorrido,
nun momento no que co-
mo lle di Livo,a Kadissa,a
sabia menciñeira “todos
eses brancos teñen o cos-
tume de roubar mulleres
da selva e gozar con elas”,
mais tamén son sensíbeis
para devolverlle na morte
a dignidade ao rei dos
animais.Tratábase de re-
presentar o silencio. Con-
séguese.
ATXAGA,Bernardo,Sete
casas en Francia (trad.R.
Nicolás),Ed.Faktoría K,
Vigo,2009,PVP.19,50€

Representar
o silencio

Entre a Virxe e a serpe mamba
M ARGA ROM ERO

Mellorar
o idioma

Divulgación culta
XOSÉ FEIXÓ

Toño Núñez adica
aos primeiros lectores un
conto rimado no que o
personaxe descrito,Ma-
go Goma,prende a aten-
ción dos rapaces xa des-
de o seu propio nome:
un nome que constitue
un palíndromo xa que
tanto se pode ler do de-
reito como do revés,pre-
ludiando deste xeito as
excentricidades do mei-
go.

Trátase, polo tanto,
dun conxunto de estro-
fas de catro versos octosí-
labos e rima asonante
que transporta o lector a
un mundo de ensoña-
ción onde todo é posi-
ble.Dende o aspecto ex-
terno do mago –nariz de
cenoria,cellas de bigote,
boca tipo foca e ollos de
piollo– ata a descripción
do seu interior –só dese-
xaba facer felices os ne-
nos–,desenrola o autor
un nobelo de fantasía
onde a imaxinación
tenta xogar,e xoga de
feito,un papel impor-
tante como marco no
que se desenvolven as
relacións interpersoais,
como instrumento co
que se acadan obxecti-
vos e como filosofía de
vida.

Calquera obxecto,
ser vivo,instrumento ou
brinquedo que rodea o
Mago Goma é suscepti-
ble de ver trastocadas
as súas funcións;o pro-

tagonista ten frío no ve-
rán e calor no inverno,
un burro moi listo,anda
cos pés polo teito, con-
funde gatos con lebres
ou peras con mazás e

mesmo o galo que mer-
cou canta pola tardiña e
cala ao amencer.Mais en
todo este caos aparente
o Mago Goma é quen de
atopar un certo sentido
apelando á maxia e de-

buxando nos pe-
quenos caras de fe-

licidade.

É,ás veces,nos xestos
disparatados,nos move-
mentos sen sentido ou
nas respostas absurdas
onde,cáseque sen que-
rer, advertimos a solu-
ción a cantas eivas emo-
cionais ou físicas se nos
presentan, ás veces, en
forma de inconvenien-
tes, de atrancos ou de
obstáculos,de modo que
case nunca se desenvol-
ve o sentido da imaxina-
ción para combater as
disficultades que a vida
depara e neste liña Mago
Goma non dubida en
amosarlles aos rapaces
que tan bo é durmir de
día e vivir de noite coma
andar do revés ou non
facer aquilo que se agar-
da de nós,senón o que
cada un considere axei-
tado seguindo unica-
mente os ditados dun
corazón xeneroso e dun-
ha cabeza sensible aos
problemas dos demais.

A forma en que
o ilustrador, Adriá
Fruitós,plasma a his-
toria sorprende polas
imaxes atractivas e
cotiás e polas mestu-
ras de cores que ou-
torgan ao conxunto
unha simboloxía e un
dinamismo especiais
NÚÑEZ,
Toño/FRUITÓS, Adrià,
Mago Goma,Ed.
Kalandraka,
Pontevedra,2010,
PVP.13€

Un conto
rimado

Acertado dinamismo
M ARÍA NAVARRO

Os medos da infancia
conforman,sen dúbida,
un dos tema recorrentes
na literatura destinada pa-
ra os máis pequenos.Du-
rante décadas,autores e
autoras viñeron achegar-
nos diferentes temores
que ameazaban a tranqui-
lidade e o sono feliz das
crianzas: a escuridade,a
soidade,o home do saco,
animais,etc.: medos que
adoitan desaparecer can-
do os que os padecen
conseguen enfrontarse a
eles e comproban que esa
angustia, ese pesadelo
non tiña ningunha razón
de ser.

No caso deFiz,o colec-
cionista de medos–que
vén de publicar a edito-
prial pontevedresa OQO
Editora–.Fina Casalderrey
crea unha historia que fo-
xe desa racionalización
do medo, transformando
o sentimento de temer
nun obxecto material que
é susceptible,xa que logo,
de ser pechado nun baúl.
Así é como Fiz,o protago-
nista medoñento desta
historia,comeza perder os
numerosísimos medos
que perturbaban a súa vi-
da.Toda a súa familia é
consciente dos malestares
do rapaz,mais grazas a un-
ha frase compasiva da súa
avoa,Fiz decidirá, findal-
mente, coleccionar os
seus medos. Mesmo os
seus amigos se unirán a
esta empresa.Semella un-
ha tarefa irreal,mais a ex-

periencia e a mestría de-
mostradas de Fina Casal-
derrey son quen de con-
verter tal labor en algo ve-
rosímil;os lectores non du-
bidan da posibilidade de
apañar o medo a caer po-
lo buraco do váter;é máis,
acéptano como algo moi
acertado.Aínda así,ade-

mais

desta solución literaria
coa que conclúe o volu-
me, proponse nel, igual-
mente e acertadamente,o
emprego do riso para
combater os temores; de
feito,o gozo que produce
semellante cazaría nos
protagonistas remata por
provocar gargalladas que,
co tempo, irán afastando

tanto os medos existentes
coma aqueloutros poten-
ciais.

A formación pedagóxi-
ca da autora do libro que
comentamos queda pa-
tente no conto así como
tamén a súa capacidade
para empregar a linguaxe
como un instrumento
doado que a achega á in-
fancia,sen artificios inne-
cesarios,directa,por máis
que suxestiva,pero tamén
debemos destacar a nota-
ble capacidade da ilustra-
dora portuguesa,Teresa Li-
ma,quen se amosa capaz
de captar e de reflectir
plasticamente todos os
matices evocados no tex-
to.Co emprego de tonali-
dades cálidas,que dulcifi-
can o contido e co dese-
quilibrio das proporcións

e que amosan como
Fiz se sumía cada vez
que un temor se pre-
sentaba,Lima converte
a ilustración nunha
compoñente importan-
te da historia,nunha fe-
rramenta útil tamén para
os contadores que a
elixan para quen aínda
non sabe ler.

Unha conxunción de
texto e ilustración, polo
tanto,que conforman un
fermoso volume evocador
dunha morea de senti-
mentos.
CASALDERREY,
Fina/LIMA,Teresa,Fiz,o
collecionista de medos,
OQO Ed.,Pontevedra,
2009,PVP 12,90€

Experiencia
e mestría

Volume evocador
PAULA FERNÁNDEZ

ANDEL DE NOVIDADES

M . BLANCO RIVAS

O exilio venezolano
Xurxo Martínez Crespo

Edicións A Nosa Terra. 28,50 €

Moitos países america-
nos acolleron o exilio galgo
tras a derrota da Guerra do
36.Venezuela recibiu coas
mans abertas desde 1939
centos de homes e mulle-
res que se be-
neficiaron da
solidarieda-
de dun país
onde manti-
veron acesa a
lembranza
da terra e a
loita polo tra-
ballo e a li-

berdade.O volume,profusa-
mente ilustrado, inclúe un
CD de audio realizado en
colaboración co Consello
da Cultura Galega e o Ar-
quivo Sonoro de Galicia

con diferentes
intervencións
en actos polí-
ticos e cultu-
rais do exilio
galego,vasco,
catalán e re-
publicano es-
pañol en Ve-
nezuela.

Melancolía de sofá
Luísa Castro

Edicións Xerais. 16€

A quen se dirixe un es-
critor cando escribe? Só
se pode dicir algo desde a
máis radical intimidade,
desde a renuncia absolu-
ta a auditorio
ningún. E que
fai un escritor
p u b l i c a n d o
nun xornal? Ten
realmente algo
que dicir? Á
cont rad ic ión
da escrita haille
que sumar a
pretensión de

influír na opinión da ac-
tualidade.A autora reúne
neste volume artigos pu-
blicados en galego ao lon-
go de seis anos, onde se

dá conta do co-
menzo do novo
século desde o
sentir axitado
de quen cría sa-
ber e debe des-
cubrir, desde a
sorpresa de
quen debe es-
cribir e desexa-
ría calar.

Olga e o dinosauro
Breogán Riveiro

Editorial Galaxia. 10 €

Se aparece de súpeto
un dinosauro no teu cuar-
to, de seguro que levarías
un bo susto. Pero o dino-
sauro do conto é un chis-
co especial, e
iso vaino descu-
brir Olga dende
o primeiro ins-
tante, cando o
albisca saíndo
do seu armario,
pois é un ani-
mal ben inteli-
xente,curioso e,
sobre todo, sor-

prendente,con quen a ca-
tiva pasará momentos
moi divertidos e provoca-
rá a admiración dos seus
compañeiros da escola.

Ilustrado por
Andrés Meixi-
de,Olga e o di-
nosauro apare-
ce editado na
colección Ár-
bore e está re-
comendado pa-
ra rapaces a
partir dos 10
anos de idade.

Análise empresarial, nº39
Varios autores

Uniproeditorial. 3 €

O último número de
Análise Empresarial, revis-
ta galega de economía e
ciencias sociais, inclúe no
seu último número unha
manchea de in-
teresantes arti-
gos sobre a ac-
tualidade eco-
nómica do país
galego. Xosé
Manuel Beiras
abre este núme-
ro 39 cun artigo
no que aporta
algunhas mati-

zacións encol da crise.So-
bre a mesma temática,
Ives Bannel reflexiona so-
bre o bon uso da crise.
Claudio López e Fernan-

do Barbeito es-
tudan as expec-
tativas dos pro-
ductores de lei-
te no horizonte
do 2013, entan-
to que Antonio
Meixide locali-
za as compo-
ñentes do esce-
nario forestal.

Poucas dúbidas pode
haber a respecto da execu-
toria de Natalia Balseiro á
fronte do Centro Coreográ-
fico Galego,una institución
que en moi pouco tempo
se constituíu en referente
en todo o Estado, pola di-
versidade das liñas de ac-
tuación,todas urxentes nun
país no que danza viña sen-
do sinónimo do binomio
punta/tacón.Mesmo diante
das incertezas que supoñía
desmontar o antigo Ballet
Rei deViana,a curta traxec-
toria do CCG mostrou e de-
mostrou que,como quería
Jesús Bal y Gay,as posibili-
dades dun“ballet galego”
eran moitas e moi diversas.

Entre esas actuacións
cabe salientar de igual mo-
do a posta en marcha dun-
ha liña editorial orientada a
traer á lingua galega textos
de referencia no eido do
pensamento sobre a danza.
Así,a colección“Corpo de
Letra,Danza e Pensamento”
non ten outra finalidade
que aquela que a propia
denominación escollida
nos propón:pórlle letra aos
corpos en movemento por-
que tamén no campo da
danza cabe a reflexión e
unha indagación teorética
asentada na praxe ou na
observación participante
que a contempla cunha mi-
rada especializada. Unha
colección compartida coa
Universidade de Alcalá, o
Mercat dels Flors, toda un-
ha institución da promo-
ción da danza sita en Bar-
celona,e o Institut del Tea-
tre.

Para poñer en marcha a
colección escolleuse un
texto certamente provoca-
dor,pois O esgotamento da
danza, de André Lepecki,
vai ser unha sorte de posta
en causa de todo o discur-
so que a danza constrúe ao
longo do século XX. Un
contradiscurso, xa que lo-
go,que nace das experien-
cias de hibridación que de-
senvolven unha manchea
de creadores,desde os tem-
pos en que a acción e a
presentación escénica
irrompen nas manifesta-
cións diversas dun espectá-
culo novo, no que tamén
participan as artes plásticas
e visuais e outras artes da
representación, amais da
música.En realidade,John
Cage vai ser un dos máis
importantes promotores de
todas esas experiencias
que se sitúan sempre na
raia,no gume,en terras xa
exploradas polas primeiras
vangardas.Fronte ao discur-
so das esencias e da pre-
senza,que promove a mo-
dernidade,as novas propos-
tas alentan as ausencias,a
mestura,a ornamentación
e a noción dunha escrita
fragmentada que se asenta
na diferenza,na subxectivi-
dade,na autorreferenciali-
dade.Posmodernidade en
estado puro.

O segundo dos volumes,
Arquitecturas da mirada,
non deixa de ser unha apli-
cación das teorías da Esco-
la de Constanza á recep-
ción da danza.En efecto,a

finalidade deste libro co-
lectivo coordinado por Ana
Buitrago non é outra que
desenvolver estratexias que
permitan crear conven-
cións comúns para escribir
e ler coreografías.Velaí os
textos magníficos de Ro-
man Ingarden,Hans Robert
Jauss,Wolfgang Iser ou Rai-
ner Warning, como base
destes novos discursos ana-
líticos.Unha corrente,aque-
la,que nace dos estudos li-
terarios e que mantén vín-
culos evidentes coa herme-
néutica e que se ocupa dos
procedementos por medio
dos que se constrúen senti-
dos,que é aquilo que teñen
que facer lectores e espec-
tadores,sobre todo e de for-
ma case obrigada,cando
se enfrontan con deter-
minadas maneiras de
facer iso que denomi-
namos,con razón ou
sen ela,arte,ou arte-
factos.Coma no ca-
so anterior,os tra-
ballos están
cheos de refe-
rencias a traba-
llos dos crea-
dores con-
temporá-

neos que máis operan des-
de a perspectiva da mestu-
ra, da combinación case
aleatoria de elementos e
materiais,e que adoito se si-

túan baixo os parámetros
do paradigma conceptual:
o creador propón e o es-
pectador compón.Simula-
cros,na fin.

Dous libros ben intere-
santes para analizar e com-
prender determinadas deri-
vacións das artes escénicas
na segunda metade do sé-
culo vinte.Conteñen traba-
llos de verdadeiro relevo
para entender igualmente
o discurso artístico da pos-
modernidade,onde as divi-
sións entre os xéneros desa-
parecen pero tamén a con-
cepción mesma de crea-
ción e de obra,que agora
se entenden nunha pers-

pectiva sempre aberta.Un-
ha orientación plural que
xa se adiviñaba naquela
magnífica creación multi-
disciplinaria que Laurie An-
derson titularaHome of the
Bravee que foi referente
para tantas creacións poste-
riores.

Lendo o libro de Lepecki, e
asistindo á interacción de dis-
cursos e contradiscursos, pode-
mos albiscar o camiño que aín-
da queda por facer nun país on-
de tantas etapas non se
cumpriron.A pouco que
consideremos os espec-
táculos e outras propos-
tas escénicas que serven
como obxecto de reflexión e de
teorización nestes volumes,vere-
mos a distancia enorme que nos
separa doutros países nos que a

danza non só se constituíu en
campo visible no plano da crea-
ción senón que igualmente ali-
menta un abano de estudos
fronte aos que nacen contradis-

cursos como aqueles que no
plano escénico e no da reflexión
abrollan nestes dous volumes
que agradecemos polo seu valor

teorético e simbólico.
Na danza en Galicia todo está

por facer.Pero máis que ningun-
ha outra cousa,queda o desafío
de considerala un ámbito creati-

vo con posibilidades certas de
contribuír ao desenvolvemento
cultural e artístico do país.Debe
ser algo máis que un comple-

mento formativo para manter o
corpo lucido e activo, e ten que
chegar a ser un campo profesio-
nal coma calquera outro, como
acontece en calquera outro país.

Por iso estes dous volu-
mes, tan oportunos, nos
sitúan ante os retos que
temos por diante. Hai
parámetros para medir

a nosa integración real en Euro-
pa, e a situación da creación e
da difusión cultural quizais sexa
un dos máis importantes.

Danzar en Galicia

Arquitecturas
da danza
Discursos e contradiscursos

